
Selayang, 24 September 2025 – Bagi memperkukuh hubungan bersama masyarakat,                                

Majlis Perbandaran Selayang (MPS) akan menganjurkan program Sesi Libat Urus bersama penduduk 
Dewan Undangan Negeri (DUN) Sungai Tua sebagai kesinambungan Program Hari Bertemu Pelanggan 
dan Sesi Libat Urus yang dilaksanakan di DUN Taman Templer sebelum ini. Program ini dianjurkan selaras 

dengan ketetapan Mesyuarat Pengurusan MPS bagi menyediakan saluran komunikasi yang lebih dekat, 

terbuka dan bersasar antara MPS dan masyarakat setempat. 

Melalui penganjuran Sesi Libat Urus ini, masyarakat berpeluang menyuarakan aduan, cadangan atau 

pandangan mereka, mendapatkan penjelasan berhubung isu-isu berbangkit serta menyelesaikan urusan 

berkaitan perkhidmatan MPS secara terus dengan pengurusan tertinggi. Langkah ini juga memperkukuh 

keberkesanan penyampaian perkhidmatan menerusi kerjasama pelbagai pihak termasuk Ahli Dewan 

Negeri, Ahli Majlis, Ketua Kampung dan agensi berkaitan. 

MPS komited untuk menyediakan platform yang efektif bagi mendekati masyarakat secara langsung, 

mendengar isu setempat dan memastikan setiap kawasan mendapat perhatian sewajarnya. Pendekatan 

ini bukan sahaja menggalakkan penglibatan masyarakat dalam perancangan dan pembangunan kawasan, 

malah memperkukuh imej MPS sebagai pihak berkuasa tempatan yang peka, prihatin dan responsif 

terhadap keperluan komuniti. 

MPS menyeru penduduk di kawasan DUN Sungai Tua untuk mengambil peluang menghadiri program ini 

bagi bersama-sama menyuarakan pandangan dan membina kerjasama demi kesejahteraan komuniti 

setempat. Untuk maklumat lanjut, orang ramai boleh menghubungi talian 03-6126 5829, melayari laman 
web rasmi www.mps.gov.my, atau mengikuti saluran media sosial rasmi MPS. 

